
				এই পাতাটির মুদ্রণ সংশোধন করা প্রয়োজন। 
সুরেন বোধ হয় আসচে সোমবারে এখানে উপস্থিত হবে । তার অাগে তোমার সঙ্গে একবার দেখা করবে লিখেছে।
সমস্ত আধিব্যাধিজাল থেকে তুমি কবে মুক্ত হবে ? তোমাকে উদ্ধার করবার শক্তি যদি আমার হাতে থাকে তবে তার উপরে তুমি সম্পূর্ণ নির্ভর করতে পার। কিন্তু হায়, নিজের ক্ষমতার কথা যখন আলোচনা করে দেখি তখন অন্তকে আশ্বাস দেবার ভরসা থাকে না । কেবল এইটুকুমাত্র আশা করি যে কোন [এক] সময়ে বন্ধুকৃত্য করবার উপযোগী সামর্থ্য [ঘট]তেও
পারে ।
যদি বন্ধন থেকে খালাস পেয়ে বুধবারে আসতে পার তাহলে আর দ্বিধামাত্র কোরো না ।
পণ্ডিতমহাশয় তোমার সঙ্গে আলাপ করে অত্যন্ত আপ্যায়িত হয়েছেন— তিনি তোমার গভীর পাণ্ডিত্যের সঙ্গে সরলতা চরিত্রমাধুরী, সদাশয়ত, রসজ্ঞতা ইত্যাদি অনেকপ্রকার গুণের মিশ্রণ দেখে তোমার সঙ্গমুখের প্রতি প্রলুব্ধ হয়ে পড়েচেন ।
কাল প্রমথবাবুর একখানি পত্র পাওয়া গেল। তিনি তোমার সঙ্গে শীঘ্র সাক্ষাৎ করতে যাবেন লিখেচেন । তোমার নিজের নানা প্রকার তুশ্চিন্তা ও কাজের ভিড়ের মধ্যেও তুমি বিচিত্র লোককে কেমন করে আকর্ষণ করে আনতে পার তামি ত বুঝতে পারি নে। চিত্তকে নীরস করে শুষে ফেলবার পক্ষে বৈষয়িক ঝঞ্জাটের মত এমন জিনিষ আর কিছু নেই ।
Molie're afGé L'Avare Rtā azif at;& Fasnach

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:১০টার সময়, ১৯ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

